
Священник: Мир всем. 

Чтец: И ду́хови твоему́. 

Диакон: Прему́дрость. 

 

Чтец: Прокимен, глас 4: Яќо возвели́чишася дела́ 

Твоя́, Го́споди, / вся прему́дростию сотвори́л еси́. 

Лик: Я́ко возвели́чишася дела́ Твоя́, Го́споди.... 

Чтец: Благослови́, душе́ моя́, Го́спода, Го́споди Бо́же 

мой, возвели́чился еси́ зело́. 

Лик: Я́ко возвели́чишася дела́ Твоя́, Го́споди.... 

Чтец: Прокимен, глас 4, песнь отце́в: Благослове́н 

еси́, Го́споди Бо́же оте́ц на́ших, / и хва́льно и 

просла́влено и́мя Твое́ во ве́ки. 

Лик: Благослове́н еси́, Го́споди Бо́же оте́ц на́ших …. 

Диакон: Прему́дрость. 

 

Чтец: К Гала́том посла́ния свята́го Апо́стола Па́вла 

чте́ние. 

И паки диакон: Во́нмем. 

Чтец: Бра́тие, уве́девше я́ко не оправди́тся челове́к 

от дел зако́на, но то́кмо ве́рою Иису́с Христо́вою, и 

мы во Христа́ Иису́са ве́ровахом, да оправди́мся от 

ве́ры Христо́вы, а не от дел зако́на, зане́ не 

оправди́тся от дел зако́на вся́ка плоть. А́ще ли, 

и́щуще оправди́тися о Христе́, обрето́хомся и са́ми 

гре́шницы, Христо́с у́бо греху́ ли служи́тель? Да не 

бу́дет. А́ще бо, я́же разори́х, сия́ па́ки созида́ю, 

престу́пника себе́ представля́ю. Аз бо зако́ном 

зако́ну умро́х, да Бо́гови жив бу́ду. Христо́ви 

сраспя́хся. Живу́ же не ктому́ аз, но живе́т во мне 

Христо́с. А е́же ны́не живу́ во пло́ти, ве́рою живу́ 

Сы́на Бо́жия, возлюби́вшаго мене́ и преда́вшаго Себе́ 

по мне.                                 (Зач. 203., Гал.2:16-20) 

 

Бра́тие, помина́йте наста́вники ва́ша, и́же глаго́лаша 

вам сло́во Бо́жие, и́хже взира́юще на сконча́ние 

жи́тельства, подража́йте ве́ре их. Иису́с Христо́с 

вчера́ и днесь то́йже, и во ве́ки. В науче́ния стра́нна и 

разли́чна не прилага́йтеся, добро́ бо благода́тию 

утвержда́ти сердца́, а не бра́шны, от ни́хже не 



 

прия́ша по́льзы ходи́вшии в них. И́мамы же олта́рь, 

от него́же не и́мут вла́сти я́сти служа́щии се́ни. И́хже 

бо кровь живо́тных вно́сится во свята́я за грехи́ 

первосвяще́нником, сих телеса́ сжига́ются вне ста́на. 

Те́мже Иису́с, да освяти́т лю́ди свое́ю кро́вию, вне 

врат пострада́ти изво́лил. Те́мже у́бо да исхо́дим к 

нему́ вне ста́на, поноше́ние его́ нося́ще. Не и́мамы 

бо зде пребыва́ющаго гра́да, но гряду́щаго взыску́ем. 

Тем у́бо прино́сим же́ртву хвале́ния вы́ну Бо́гу, 

си́речь плод усте́н испове́дающихся и́мени Его́. 

Благотворе́ния же и обще́ния не забыва́йте, 

таковы́ми бо же́ртвами благоугожда́ется Бог.                                 

(Зач. 334., Евр.13:7-16) 

Brüder, Weil wir aber erkannt haben, dass der Mensch nicht 

durch Werke des Gesetzes gerecht wird, sondern durch den 

Glauben an Jesus Christus, sind auch wir dazu gekommen, 

an Christus Jesus zu glauben, damit wir gerecht werden 

durch den Glauben an Christus und nicht durch Werke des 

Gesetzes; denn durch Werke des Gesetzes wird niemand 

gerecht. Wenn nun auch wir, die wir in Christus gerecht zu 

werden suchen, als Sünder gelten, ist dann Christus etwa 

Diener der Sünde? Das ist unmöglich! Wenn ich allerdings 

das, was ich niedergerissen habe, wieder aufbaue, dann 

stelle ich mich selbst als Übertreter hin. Ich aber bin durch 

das Gesetz dem Gesetz gestorben, damit ich für Gott lebe. 

Ich bin mit Christus gekreuzigt worden; nicht mehr ich lebe, 

sondern Christus lebt in mir. Soweit ich aber jetzt noch in 

dieser Welt lebe, lebe ich im Glauben an den Sohn Gottes, 

der mich geliebt und sich für mich hingegeben hat. 

Brüder, Denkt an eure Vorsteher, die euch das Wort Gottes 

verkündet haben; schaut auf das Ende ihres Lebens, und 

ahmt ihren Glauben nach! Jesus Christus ist derselbe 

gestern, heute und in Ewigkeit. Lasst euch nicht durch 

mancherlei fremde Lehren irreführen; denn es ist gut, das 

Herz durch Gnade zu stärken und nicht dadurch, dass man 

nach Speisevorschriften lebt, die noch keinem genützt 

haben. Wir haben einen Altar, von dem die nicht essen 

dürfen, die dem Zelt dienen. Denn die Körper der Tiere, 

deren Blut vom Hohenpriester zur Sühnung der Sünde in 

das Heiligtum gebracht wird, werden außerhalb des Lagers 

verbrannt. Deshalb hat auch Jesus, um durch sein eigenes 

Blut das Volk zu heiligen, außerhalb des Tores gelitten. Lasst 

uns also zu ihm vor das Lager hinausziehen und seine 



 

Schmach auf uns nehmen. Denn wir haben hier keine Stadt, 

die bestehen bleibt, sondern wir suchen die künftige. Durch 

ihn also lasst uns Gott allezeit das Opfer des Lobes 

darbringen, nämlich die Frucht der Lippen, die seinen 

Namen preisen. Vergesst nicht, Gutes zu tun und mit 

anderen zu teilen; denn an solchen Opfern hat Gott 

Gefallen. 

Священник: Мир ти. 

Чтец: И ду́хови твоему́. 
Диакон: Прему́дрость. 
Чтец: Аллилу́иа. Аллилу́иа. Аллилу́иа, глас 4. 

Чтец: Наляцы́ и успева́й, и ца́рствуй, и́стины ра́ди и 

кро́тости, и пра́вды. 

Лик: Аллилу́иа. Аллилу́иа. Аллилу́иа. 

Чтец: Возлюби́л еси́ пра́вду и возненави́дел еси́ 

беззако́ние. 

Лик: Аллилу́иа. Аллилу́иа. Аллилу́иа. 

Чтец: Бог бого́в Госпо́дь глаго́ла, и призва́ зе́млю от 

восто́к со́лнца до за́пад. 

Лик: Аллилу́иа. Аллилу́иа. Аллилу́иа. 

 


